
■ L’AURA

Sulegliv, ma pli fraid

Adina dapli Svizras e Svizzers
han la grippa. Per l’emprima
giada quest enviern ha il dum-
ber surpassà la limita d’epide-
mia. Quai è da leger sin la pagina
d’internet da l’Uffizi federal da
sanadad. Il pli bler han ins con-
statà la grippa tar pops ed uffants
pitschens fin 4 onns. Sin 100 000

abitants hai dà 136 consultaziuns
ord questa gruppa da veglia-
detgna. Tar ils seniors perencun-
ter mo 17. D’ina epidemia ple-
dan ins tar 72 visitas tar il medi
sin 100 000 abitants. L’emna pas-
sada han ins registrà 79 visitas tar
il medi. Betg pertutgada è actual-
main la Svizra dal nord.

Privel da grippa per pops

Cunzunt ils uffants pitschens èn pertutgads da la grippa. KEYSTONE

Tgi n’enconuscha betg la buo-
ba Heidi e sia istorgia scritta
da Johanna Spyri? Uss duai
Heidi purtar dapli entradas a
Maiavilla. Il cussegl communal
vul che ses lieu sa sviluppeschia
anc pli fitg ch’oz ad in «Mekka»
per ils fans da Heidi. Dapertut
vegn la marca «Heidi» duvrada.
Migros dovra ella per products

da latg ed i dat la regiun da va-
canzas Heidiland. Dentant a
Maiavilla, il lieu che Johanna
Spyri ha definì avant passa 150
onns sco patria da Heidi, èsi
pauc coordinà. Quai vul la citad
uss midar cun in concept da svi-
lup. Onn per onn visitan passa
70 000 amis da Heidi la citad
da Maiavilla.

Silvan Zurbriggen – segund al Cup mundial a Bormio
KEYSTONE

DA BENI VIGNE

L’auter di a mia plazza
da lavur – ina bella

plazza interrumantscha –
s’era curt erutta ina discus-
siun davart il gnochergnar,
il pled rumantsch da quest
onn, in neologissem evi-
dent. Il collega ladin
s’eschoffava, cun ina tem-
pra sapientivamain teatrali-
ca, schend che quai sappia
propi be esser in’invenziun
da leusi, ed el smanava il
chau en direcziun da la
Surselva. In pled nunpus-
saivel damai. Magari schi-
zunt rumantsch grischun.
El ch’appartegna a la gene-
raziun pli giuvna, ina gene-
raziun che propaghescha
da sia vart pleds neoru-
mantschs moderns sco
hängar jo. Gea bain, sia
mamma haja la disa da
numnar ses bab in gnoc,
conceda l’eschoffà, e subit
cloman las collegas sursil-
vanas unisono: «Vesas,
uschè dasperas n’è il pled
oramai betg.» E la discus-
siun cuntinuescha cun la
dumonda tge ch’il pled pu-
dess insumma muntar, e
las propostas van da
«schmusen» sur «zärtlich
berühren» enfin tar «ku-
scheln» – quai ch’il pledari
grond ha er gia notà en sia
premura.

Ed a mai vegn endament
ch’il pled kuscheln

vegn abusà recentamain da
varts neoconservativas per
denigrar tut quai ch’ha
umanisà la convivenza, sin
il champ da la giustia u da
la pedagogia, insumma,
per circumscriver quella
nauscha epidemia ch’ils
«köppelians» da quest
mund numnan cun disgust
«gutmenschentum». Na,
betg sut quella ensaina pe-
giurativa è il gnochergnar
naschì, quai sun jau franc.
Memia ferms èn qua ils
trantertuns dad ina charez-
za cordiala, dad in charsi-
nar bufatg, u simplamain
l’odur d’ursins ubain auters
animalets da stoffa. Af-
fectuusa para la connota-
ziun dal gnoc – er sche la
noziun deriva da la cuschi-
na. «Gnocs cun cua e tret-
tels en latg» scheva mia
mamma dal reminent,

sch’ins la seccava cun la
dumonda, tge ch’i dettia da
tschaina. Probabel deriva il
pled dal verb dialectal ta-
lian magnar. Magnar, ma-
gnocco, gnocchi, gnocs.
Magnoc è il num da mes
giat grisch pailus. In ch’ins
ha quasi «zum fressen
gern».

Bain bain, gnochergnar
è propi il pled da la

stagiun. E quai betg mo
pervia dal tun, mabain er
pervia da ses cuntegn: En
quests dis fraids gia-
visch’ins pelvaira inquala
bella gnochergnada. E che
quella cuzzia speranza
lunsch en per il 2011. Ma-
gari er cun connotaziuns
main decentas, main inno-
centas. Jau sai, erotica è in
champ anc bler pli minà
ch’il «gutmenschentum»,
en quests dis iper-corrects,
surtut sch’ella gartegia en
vischinanzas dals animalets
da stoffa. Ma gist perquai
vi jau serrar cun in bel hai-
ku ambig, sgulà natiers en
occasiun:

Gnochergnar il gnoc u’l
tuschander – dongiu-

an, tge marusaglia!

Il tuschander, quest vegl amant luxu-
rius, meritass magari er ina bella co-
lumna. In’autra giada forsa. Ed en
mintga cas ina registraziun en il ple-
dari grond…

Davart gnocs
■ COLUMNA

Panorama alpin da Emil Nolde

En il Museum
Kirchner a Tavau ha
lieu actualmain ina
exposiziun da l’ar-
tist Emil Nolde
oriund da la Germa-
nia. Preschentads
vegnan panoramas
alpins. MAD

Das Projekt fürs
Bahnmuseum Albula
steht

Rolf Maibach
blickt auf das Erdbeben
in Haiti zurück

